
GOUVÈNÈ CUOMO ANONSE PREMYE BENEFISYÈ YAHOO COMMUNITY FUND 

 
Pwojè yo sipòte Ti Biznis, inisyativ devlopman alfabetizasyon ak fòmasyon 

mendèv, Manje ak Eko-touris, kreyasyon travay ak devlopman kominotè nan 
Lwès New York 

 
 
Govuvènè Andrew Cuomo jodia te anonse premye benefisyè Yahoo Community Fund 
pou Konte Niagara. Yo te bay plis pase $400,000 dola pou uit pwojè ki sipòte ti biznis 
yo, alfabetizasyon ak fòmasyon mendèv, manje ak Eko-touris, kreyasyon travay 
ansanm avèk lòt inisyativ devlopman kominotè enpòtan nan Lwès New York. Yahoo 
Community Fund pou Konte Niagara konekte Yahoo nan kominote a nan kad 
resepsyon Yahoo nan pwogram kredi taks djòb Eksèlsyò Eta New York, ansanm avèk 
yon alokasyon elektrisite a bon mache nan New York Power Authority. 
 
“Envestisman ki gen plis siksè sipòte kwasans kominote a, ansanm avèk biznis, e 
patenarya eta avèk Yahoo fè egzakteman sa,” Govènè Cuomo te deklare. “Resan 
revitalizasyon nan Lwès New York soutni pa lide inove ki devlope lokalman. Lajan sa 
pral sipòte devlopman ak kwasans nan Konte Niagara, e lap ekipe kominote a avèk 
resous pou yon avni ki pi briyan.” 
 
Gouvènè Adjwen Kathy Hochul te anonse prim yo nan yon aktivite nan Sant Done 
Yahoo nan Lockport jodia.  
 
Gouvènè Adjwen Kathy Hochul te deklare, “Yahoo te deja fè yon gwo envestisman 
nan Lwès New York, kreye travay pou atire epi kenbe travayè ki gen talan yo nan rejyon 
an. Benefisyè yo ane sa ap ede pwopaje stratejikman benefis fon sibvansyon sa nan 
Konte Niagara pou plis stimile ekonomi rejyon an.”  
 
Yahoo Community Fund pou Konte Niagara te kreye nan 2015 nan kad kontra avèk 
Empire State Development pou etabli yon sant done ak sèvis kliyan nan Konte Niagara.  
 
Paul Bonaro, Direktè Prensipal, Sant Operasyon Done Yahoo te deklare, “Nan 
Yahoo, nou konnen ke siksè nou nan Lwès New York se yon rezilta dirèk mendèv 
kalifye, anviwonman ki adapte pou biznis ansanm avèk aksè a resous enèji renouvlab. 
Se poutèt sa nou fyè pou nou bay èd kap kenbe rejyon an fò. Nou akeyi anons jodia ki 
soti bò kote Gouvènè Adjwen Hochul ak Empire State Development preske $500,000 
nan sibvansyon ki soti nan Yahoo Community Fund pou Konte Niagara. Apati pou 
ankouraje antreprenarya ak jesyon anviwonmantal pou ranfòse edikasyon ak 



konsèvasyon istorik, pwojè ki te atribye yo ap depoze fondasyon pou yon avni ekonomik 
ki pi pwospè ansanm avèk yon gwo sans kominote.”  
 
Prezidan, PDG & Komisyonè Empire State Development Howard Zemsky te 
deklare, “Avèk Fon Kominotè Yahoo pou Konte Niagara, ESD te fòje yon patenarya 
avèk Yahoo pou re-envesti nan rejyon an kote etablisman Yahoo yo lokalize. Pwojè ke 
yo te atribye jodia yo te chwazi spesifikman paske yo aliyen avèk strateji devlopman 
ekonomik WNYREDC nan rejyon an e li pral benefisye òganizasyon kominotè yo kap 
travay nan Konte Niagara” 
 
Majistra Paul Dyster te deklare, “Rejyon nou an ap kontinye eksperimante 
ogmantasyon devlopman ekonomik ansanm avèk yon eksitasyon ke nou pat wè depi 
anpil ane, akoz de Gouvènè Cuomo, Empire State Development e konpayi tankou 
Yahoo konprann pou biznis yo reyisi, rezidan ak rejyon nou an bezwen reyisi. Nou akeyi 
anons jodia e patnè nou yo nan Gouvènman ansanm avèk biznis yo paske yo kontinye 
ap envesti nan rezidan nou yo, rejyon an ansanm avèk avni nou.” 
 
Senatè Eta Rob Ortt te deklare, “Yahoo Community Fund pou Konte Niagara ranfòse 
angajman l nan zòn lan pandan lap ede ranfòse ekonomi nou an. Benefisyè sibvansyon 
an fè pati entegral nan kominote nou an, e pwojè pwospektif yo pral ede fè yon diferans 
pozitif nan lavi tout rezidan Konte Niagara yo.” 
 
Manm Asanble John Ceretto te deklare, “Mwen aplodi Yahoo paske li te yon patnè 
biznis aktif nan kominote nou an. Fon Kominotè Yahoo ap kreye opòtinite devlopman 
ekonomik pou rejyon an. Sa a se yon lòt egzanp sou revitalizasyon kap fèt toutotou nou. 
Fon sa yo pral ranfòse ekspansyon ekonomik nou an, el li pral benefisye Konte 
Niagara.” 
 
Lajan an, Empire State Development jere, te egzamine pwopozisyon yo kap fè avanse 
youn oswa plis nan twa fasilitatè prensipal yo —enplemante kwasans entelijan, ranfòse 
yon kilti antrepriz epi prepare mendèv nou an ak/oswa sipò nenpòt nan sektè endistri 
rejyon an ki vize —jan li souliye nan plan stratejik Konsèy Devlopman Ekonomik 
Rejyonal Lwès New York, Yon Strateji pou Pwosperite.  
 
Pwochen seri finansman anyèl la pral kòmanse nan prentan 2017, avèk preske 
$250,000 disponib grasa fon an. 
 
Yahoo Community Fund pou Pwojè ki te atribye a Konte Niagara: 
 
Workforce Ready Adult Education Training - $160,982  
Aplikan: Orleans Niagara BOCES 
Apre ke yo te fin idantifye yon bezwen enpòtan pou alfabetizasyon ak fòmasyon travay 
nan Vil Niagara Falls, ON BOCES pral ouvè yon Sant Devlopman Mendèv. ON BOCES 
pral relokalize pwogram fòmasyon adilt nan kòmansman otòn 2016 nan zòn ki gen anpil 
bezwen swen sante ak manifakti avanse apati zòn riral Sanborn pou rive nan zòn iben 
Niagara Falls nan yon tantativ pou pote plis opòtinite fòmasyon pou sila yo ki bezwen l 

http://regionalcouncils.ny.gov/themes/nyopenrc/rc-files/westernny/A_Strategy_for_Prosperity_in_Western_New_York_November_2011.pdf


piplis ak pou kolabore nan transparans avèk etidyan yo nan pwogram alfabetizasyon ki 
deja ap fonksyone nan vil la. 
 
Lansman Kayak Stella Niagara Preserve ak Pwojè Amelyorasyon Litoral - 
$124,985  
Aplikan: Buffalo Niagara Riverkeeper (BNR) 
Stella Niagara Preserve se yon pati 29-kawo tè ki lokalize sou anba Rivyè Niagara nan 
Vil Lewiston. Western New York Land Conservancy posede l, li se pi gwo pwopriyete 
prive ki aksesib pou piblik la avèk pis teren pou devlope sou tout Rivyè Niagara. BNR 
pwopoze pou l elve kreyasyon yon konsèvasyon nivo mondyal ak eksperyans eko-touris 
ki anmenmtan bay yon lyen kiltirèl enpòtan, istorik ak natirèl nan Niagara River 
Greenway. Konplete plan ki nan devlopman pou restorasyon abitat avèk zòn mòn nan 
konsèvasyon an, BNR pwopoze pou l plis amelyore eksperyans touris piblik la nan bay 
lansman yon kayak ak amelyorasyon nan litoral la. 
 
Eat Fresh WNY - $54,661  
Aplikan: Cornell Cooperative Extension Konte Niagara (Cornell Cooperative Extension 
of Niagara County) 
Pwojè sa gen ladan devlopman yon Aplikasyon mobil pou manje touris ak agrikilti-touris 
pou alafwa aparèy mobil Android ak tablets, ansanm avèk iPhones ak iPads, ki ta gen 
ladan enfòmasyon, tankou manje lokal ak atraksyon agriklti-touris, aktivite, destinasyon, 
lokal lavant dirèk konsomatè, restoran, elatriye, ansanm avèk fonksyon enfòmasyon 
entèaktif, sa ki gen ladan URL, kat, lokalizasyon ak yon kalandriye ak aktivite rekòlt, ki 
fèt pou ogmante trafik touris, pase tan, revni ansanm avèk aksè mache ak mak rejyonal. 
 
Pwogram Amelyorasyon Anba Lavil Istorik - $50,000  
Aplikan: Lumber City Development Corp. 
Pwogram Amelyorasyon anba lavil Vil Lumber, an konjonksyon avèk yon nouvo fòm 
kod ki baze sou zòn ak lòt aktivite devlopman ekonomik ki ankou nan anba lavil la, pral 
amelyore sans plas storik inik pati Nò Tonawanda. Amelyorasyon Bilding pou fasad ki 
bay sou lari a travay la pral konfòme avèk nouvo règleman kòd zòn distri anba lavil nan 
Nò Tonawanda. 
 
YWCA of the Niagara Frontier, Inc. - $33,000  
Aplikan: YWCA of the Niagara Frontier, Inc. 
YWCA Niagara Frontier ap chèche ankete sou posibilite pou repozisyone lokasyon 49 
Tremont Street, North Tonawanda li a pou aliyen avèk plan stratejik vil la pou ogmante 
opsyon lojman ak devlope endisri touris nan koridò anba lavil la. Etablisman ki gen 100 
ane a pa itilize nan kapasite l e li kontinye bezwen reparasyon ak renovasyon. Analiz 
preliminè yo te asosye avèk predelvopman pral gen ladan yon analiz mache, 
evalyasyon anviwonmantal ak tès, fowòm kominotè, konsepsyon achitektiral ansanm 
avèk frè devlopman ak pwosesis apwobasyon. 
 
Revitalizasyon Ospitalite - $23,080  
Aplikan: F Bites Culinary 
F Bites ap chèche kreye mwayen pou karyè grasa relasyon l ki etabli depi lontan ant 



lekòl ak travay yo pou vize etidyan yo kap viv nan povrete e ki bezwen fòmasyon karyè 
ak edikasyon ki kondwi dirèkteman a opòtinite travay nan ospitalite ak touris. F Bites te 
fè patenarya avèk Niagara Global Tourism Institute ansanm avèk yon kantite 
òganizasyon ki baze sou kominote pou bay yon seri klas ansèyman nan otèlri, touris ak 
konpetans kilinè pou jèn ak adilt yo nan tout kominote a. Apre fòmasyon yo a fini, yo 
pral oryante patisipan yo nan travay touris – youn nan senk sektè prensipal travay nan 
rejyon an. 
 
Kid’s Cove Community Fishing School - $20,000  
Aplikan: Sou liy Fondasyon an (On the Line Foundation) 
Kid’s Cove pral ofri lekòl lapèch ki pral fèt pou Jèn yo nan Konte Niagara. Konsèy 
Konsiltatif Fish Konte Niagara ap bay pwogram detid la an konjonksyon avèk Depatman 
Konsèvasyon Eta New York e stajyè yo nan Kolèj Touris ak Ospitalite Inivèsite Niagara 
ap bay fòmasyon an. Yap bay patisipan yo enstriksyon sou kijan pou yo pran konpetans 
debaz nan lapèch ke yo te aprann nan Kid’s Cove epi aplike yo nan travay lokal. 
 
Pwogram Fòmasyon Antreprenarya Konte Niagara - $15,000  
Aplikan: Sant Devlopman Ti Biznis Kolèj kominotè Konte Niagara (Niagara County 
Community College Small Business Development Center) 
Sant Devlopman Ti Biznis Niagara pwopoze pou relanse pwogram fòmasyon popilè 
Mikwo-antrepriz li te deja fasilite pou Ajans Devlopman Endistriyèl Konte Niagara 
pandan plis pase 25 ane. Pwogram ki pwopoze a pral gen ladan 12 atelye travay twa-
zèdtan pandan yon sware pa semèn nan Kolèj Kominotè Konte Niagara. Enskri yo 
atann pou yo varye apati yon melanj biznis ki egziste deja avèk sa ki pral ouvè ansanm 
avèk potansyèl antreprenè yo. Objektif la se pou travay avèk patisipan yo pou devlope 
oswa rafine plan biznis yo ak pou pran anchaj pwosesis devlopman pwopriyete. Pou 
biznis ki etabli yo, Sant Devlopman Ti Biznis yo pral travay avèk kliyan yo sou pake 
finansman, analiz finansye ak/oswa planifikasyon stratejik. 
 
Wap jwenn plis enfòmasyon sou Yahoo Community Fund Konte Niagara disponib isit la.  
 
Enfòmasyon sou Empire State Development  
Empire State Development se ajans devlopman ekonomik prensipal New York. Misyon 
ESD se pou ankouraje yon ekonomi ki fò ak pwospè, ankouraje kreyasyon nouvo dyòb 
ak opòtinite ekonomik, ogmante resèt pou Eta ak minisipalite li yo, epi pou fè ekonomi 
lokal yo vin estab ak divèsifye. Avèk itilizasyon lajan prete, sibvansyon, kredi fiskal ak 
lòt fòm bourad lajan, ESD ap fè efò pou amelyore envestisman biznis prive ak kwasans 
pou sipòte kreyasyon djòb, epitou pou sipòte kominote pwospè yo nan Eta New York. 
ESD se prensipal ajans administratif tou k ap sipèvize Konsèy Devlopman Ekonomik 
Rejyonal Gouvènè Cuomo yo epi k ap fè maketing mak touris anblèm “I Love NY” Eta a. 
Pou w jwenn pils enfòmasyon sou Konsèy Rejyonal yo ak Empire State Development, 
vizite http://www.regionalcouncils.ny.gov ak www.esd.ny.gov. 

